Mnd tar muir maith le Gaoidheal

Fear Flatha O Gnimh .cc.

1 Mna tar muir maith re Gaoidhil
iomdha cairt do chraobhsgaoilidh;
tearc le mnaibh mionmhuighe Floinn
dail na rioghraidhe 6 Fhreumhainn.

2 Mas fior, ni hiad badh mhionca,
cleamhna san chrich Ghaoidhiolta;
mna a dtireadh féin is a bhfir

le fréimh Mileadh nir mhaoidhimh.

3 Bain inghen Sgail go sgéimh ngloin,
Nar inghen Ldéigh, 'nar leabhraibh,
techt na mban gcéibhfhionn gcnistiogh
go magh Eireann innistior.

4 On chuplasa ad chuala mé
fas da riogh do bhen braighde
d’Eirinn fa healadhach sroth,
Féilim, Feradhach Fachtnach.

5 Ni do mhnaibh Insi Ealga

tri mna na gcnes gcoinnealda,
adhbhur tnddha a dtecht ale
Una Earc agus Eithne.

6 On tridr sin do thuismhigh Conn

's Tuathal Techtmhur, flaith Freumhonn,
mas fhior d’fhathaibh a dhechtoigh,

as diobh mathair Muirchertoigh.

7 Mathoir Néill na naoi ngéibhionn,
ni d’aindribh féid Finnéirionn,
inghion riogh Lundon tar linn;

fior don ughdor ro fhuighill.

8 Gach gobhlan dar ghabh righe
d’uaislibh Fodla féirmhine,

d’fhuil na gcéadbhansoin ro chin
an tréadghasraidh fhuil uaisdibh.

9 Meinic, tar aicmibh oile,
tug siol ordhuirc lughoine,
tar chuain criche Fail, frithe



do mhnaibh criche coigcriche.

10 Anois badh dlighthighe dhaibh
mna a tiribh eile d’fhaghail,

ni glic neach dd neamhmol feis,
déd mbeath 'na ceangol cairdeis.

11 Bean dona mnaibhsin Martha;
leanmhoin luirg an bhanntrachta
tar ghrian gaothmhoire i ndan di
i ndal laochroidhe Line.

12 Folta sleachta Briain Bhallaigh
da mbeith si re saorghallaibh
breth a deghfholta a dail sin
senfholta caigh go gceiltir.

13 Lucht dioghla ar a dti ma t4,
sitheochaidh d’'aithiosg eunmhna
d’fhuil Stathbhardach na stéd seang,
le tréd rachogthach Raoilenn.

14 Braithtior cloch bhuadha as a brigh,
gémadh sith ann né eissidh;

a folt tonnértha is tldidh gcneis

budh daigh comértha cairdis.

15 Caidhe an chloch uasal émra

né an gheamh criostail chaorérdha,
nach anoir tar tuinn tugadh,

i moigh Cuinn, na an carrmhugal?

16 Moide as measta a dtig tar tuinn,
muna dti tar tuinn chuguinn

ni gnath pér bona i mbreghoibh
d’ola, d’6r né d’'fhineamhoin.

17 Mur thig gach miotal tar muir,
ben tar tuinn go triath Conghuil
mur shéd mbuaidhe do soich sonn,
né mur chloich nuaidhe neumhonn.

18 Ar mhaith uaisle gach fhola,
uathadh aicme is ionchora

i gclé an tsilsi Gaoidhil Ghlais,
'nar laoidhibh disle adearmais.

19 Gaoidhil Fhédla gidh iad sin
cuirmid 6s cionn gach cinidh



tar mhallbhdchna adroigh an dream
do mhoigh armértha Eirionn.

20 O’s tar tuinn teagaid araon
Briotanaigh nach blath eunchraobh
’s na roshluaighsi 6n Bhoinn abhus
comhuaisle dhéibh an duthchus.

21 Lucht coimhmeasa chlann nGaoidhil
6 tdid man bhfinn bhforbhaoilidh,

fa chlar naoidhe bhféirgheal bhFloinn,
ga saoire éinbhean agoinn?

22 Mur gach aoidhidh mna tar muir,
dar gceasdoibh cionnus derbhthuir
'na haoidhidh go mbiadh an bhean
i n-iadh Gaoidhil do geineadh?

23 Meinic do bruinneadh abhus
6r nach i nEirinn fhasus;

caor as an mianach Marta,

an fialach saor Sacsanta.

24 'Na haghaidh ni beirter breath

da bhfiontar uaisle a haithreach;
leasg breath do bhreith 'na haghaidh,
da ndeach le dreich ndealradhaigh.

25 Ar eagna ar aoibh ar aithne
breath |é ag lucht a breathnoighthe;
fath a hionmhuine as iomdha

blath fiodhbhuidhe finiomhna. Mné

26 Do fheudfamaois forgla a bhfrioth
le a fhréimh do rioghnoibh coigcrioch,
d’ua Briain 's do bhandaloibh Breagh,
gan chiaigh n-annalaigh d’aireambh.

27 Ni lughoide luach an fhir

nach bean tar tuinn 6r thuismhigh
d'fhuil ir ’s ni hionbhéathaidh i

as dibh d’fhionnmhéthair Enri.

28 Ua meic Fheidhlim meic mic Cuinn,
ua an Fhir Dhorcha meic Domhnuill,
an da fhionnchrann d’fhéin Bhanbha
'na tiomchall céim creidemhna. Mna



